
TAKANNA

Ujaqganik pinnersaasiassanut immikkoortortagarfik pillugu § 37-mi apeqqut
2013-240-miittunut akissutit

Inatsisartut suleriaasianni § 37 naapertorlugu Ujagganik pinnersaasiassanut
immikkoortortagarfimmut tunngatillugu Naalakkersuisunut ataani apeqqutinik
sagqummiussagarsimavutit, matumuuna akissuteqarfigineqartunik.

1.

Piffissami  killilimmi  2015-2018-imi  ujagqanik  pinnersaasiassanut
immikkoortortaqarfimmik pilersitsinissamut Naalakkersuisut 13,8 millioner
koruuninik atuissamaarput. Taakku 13,8 millioner koruunit ujaqganik
pinnersaasiassanut immikkoortortaqarfimmut pilersinneqassamaartumut
tamarmik atorneqassappat imaluunniit immikkoortortagarfimmut
aningaasartuutissat ilaannik True North Gems  Naalakkersuisut
akileegataatinniassamaarpaat?

Akissut: True North Gems Inc. (TNG) oqartussaasunit suliarinninnermut aamma
atuisinnaanermut  akuersissutip nalaanut atatillugu aningaasartuutinik
akilisussaassaaq. 13,8 millioner  kronit  aningaasartuutinut =~ TNG-mit
akiliutiginegassasutut naatsorsuutiginngisanut matussutaasussaapput. Ujagganik
pinnersaasiassanut  immikkoortortagarfik  tassaavoq Kalaallit  Nunaanni
tunisassiorfimmut nutaarluinnarmut ilisimasanik piginnaasanillu ineriartortitsivik.
Ujagganik pinnersaasiassanut immikkoortortagarfiup TNG-ginnaq
isumagissanngilaa, aammali ujaqqat pinnersaasiassat allat, piffissap ingerlanerani
nunatta karsianut isertitsiviusinnaasut.

True North Gems atuisinnaanermut akuersissummik tunineqassappat
piffissami killilimmi 2013-2018-imi ujaqganik pinnersaasiassanit Nunatta
Karsia ganoq amerlatigisunik isertitagassangatinneqgarpa?

Akissut: TNG atuisinnaanermut akuersissummik tunineqassappat isertitassat
aatsaat aatsitassarsiorfiup ingerlannegarnerata nalaani Nunatta karsianut
isissapput. Inuiagatigiinnut tunngatillugu piujuartitsinissamik (VSB-mik) TNG-p
naliliinera malillugu akileraaruteqarnermut periarfissaasinnaasunik assigiinngitsunik
tallimanik tulleriiaarisogarpoq. Tamakkiisutut sunniuteqartitsisutut
akileraartarnermut isertitat (Government Take) nunatsinnit rubinit pitsaassusaannik
ussassaarutigineqarnerinillu  aalajangerneqarput. Aatsitassarsiorfiup atanerani
tamarmiusumi Nunatta karsia Government Take-imi DKK 90 million-iniit DKK 450
million-inut isertitsisinnaanera naatsorsuutiginegarsinnaavoq, TNG-p VSB-a
malillugu. Taakku saniatigut TNG-p suliniutaa nunatsinni inuussutissarsiorfiusumik
annertusisamik piumasagarnermut ilorraap tungaanut ilagartitsissaagq. Tamanna
nunatsinnit  pilersuisooqataasunit  akileraarutinik  a-nik/ingerlatseqatigiiffinnut

akileraarutinik isertitat annertuseriarnerannik nassataqgartitsissaaq, tamanna
nunatta karsianut iluaqutaassalluni.

3. True North Gemsimut, London Miningimut, GME-ip suliniutaanut aammalu
Aatsitassarsiornermi  Aningaasaateqarfik pillugu 2013-imi Inatsisartut
ukiakkut  ataatsimiinneranni aalajangersagaliarineqartunut  nutaanut
ilimasunnerit tunngavigalugit piffissap Kkillillip 2013-2018-ip iluani
Aatsitassarsiornermi Aningaasaateqarfiup atortuulersinneqarnissaa
piviusorsiorpaluttuua?

Akissut: Suliniutini apeqqutigisanni marluk suli atuisinnaanermut akuersissummik
tunineqarsimanngillat. Atuisinnaanermut akuersissuteqareernermi
ingerlatseqatigiiffiit suliniutiminnut nalinginnarmik aningaasaliissutissat
inaarsariartortarpaat. Tamatuma saniatigut aatsitassanut inatsimmi §§ 19, 43
aamma 86 najoqqutaralugit sanaartornissamut ingerlatsinissamullu akuersissutit
il.il.  nalunaarutigineqassapput. Taamaalilluni  aatsitassarsiorluni  suliniutit
tunisassiornermik  aallartinnegarfissaannut inaarutigalugu piffissalersuutit
aalajangersarneqarsinnaanngillat. Taamaattorli qulaani taaneqartutut
piffissaliussap iluani aatsitassarsiornermik tunisassiornerup aallartissimanissaanut
periarfissaqarluarpoq, taamaattumillu piffissami tassani aatsitassarsiornermi
aningaasaateqarfimmut inatsit atuutsilersimasinnaalluni.

